
Llun: Shutterstock, 2022. 

Yn yr ardal awyr agored yma mae yna lawer o gyfleoedd dysgu mathemategol a gwyddonol. Byddaf yn 

defnyddio’r ardal yma gyda phlant oedran 7. Fel oedolyn galluogi  dylai’r oedolyn sicrhau bod y plant yn 

gallu cael y gorau o’r amgylchedd dysgu. Yn syml, drwy ychwanegu rhannau rhydd, gall yr oedolyn gwella’r 

amgylchedd dysgu ar gyfer y plant. Pe byddem yn ychwanegu creuonau gwahanol liw, pensilion a phapur, 

gall y plant defnyddio’r rhannau rhydd yma er mwyn gwneud rhwbiadau o’r gwahanol risglau, neu o unrhyw 

gwahanol arwynebau er mwyn i’r plant gweld a chymharu’r gwahanol batrymau. Mae hyn yn helpu’r plant 

er mwyn cyrraedd Cam cynnydd un o Fathemateg a Rhifedd, yn ôl y Cwricwlwm Cymru (Llywodraeth 

Cyrmu, 2020a). Beth am ofyn cwestiynau fel “Beth sydd yn wahanol rhwng y rhwbiadau?”, “Oes yna rhai 

siapau sydd yn debyg?... Pa siapau?” a “Tybed beth sy’n digwydd os ydynt yn gwasgu lawr yn galetach 

gyda’r creonau?” neu “oes yna wahaniaeth rhwng defnyddio’r pensilion neu’r creonau?”. Mae’r plant yma 

yn dysgu am nid dim ond gwahanol batrymau ond dysgu hefyd bod gwahanol fathau o goed gyda 

gwahanol weadeddau wrth iddyn nhw deimlo’r coed.  Cadwch y sgwrs fynd, defnyddiwch gwesitynau 

agored. Rydym yn defnyddio sgiliau siarad metawybyddol a meddwl parhaus ar y cyd. Wrth ofyn 

cwestiynau a siarad gyda’r plant gall hyn arwain at ddatblygu sgiliau cyfathrebu a chymdeithasu’r plant. 

Mae gweithgaredd fel hyn lle mae rhaid i’r plentyn dal pensil a phapur, dysgu faint i wasgu lawr, helpu 

datblygiad modur man y plentyn. Wrth bwyso yn erbyn y rhisglau, mae’r plentyn yn defnyddio ei modur 

bras er mwyn penderfynu pa mor gale di pwyso yn erbyn y goeden. Gallwn greu ffrâm a hongian y lluniau 

yn y dosbarth er mwyn arddangos gwaith hyfryd y plant. 



2105067 ECEY5005/C Geiriau 2772 

2 
 

 

 

 

 

 

 

                     

 

 

 

Llun: Berkshire, Buckinghamshire 

and Oxfordshire Wildlife Trust, dim 

dyddiad. 

“Beth sydd yn wahanol rhwng y 

rhwbiadau?” 

 “Oes yna rhai siapau sydd yn 

debyg?... Pa siapau?” 

“Tybed beth sy’n digwydd os ydynt 

yn gwasgu lawr yn galetach gyda’r 

creonau?” 

“Oes yna wahaniaeth rhwng 

defnyddio’r pensilion neu’r 

creonau?” 

Llun: New York Times, 2020.  

Beth os bydd rhwyd hamog gyda ni? Gallwn ddefnyddio ar gyfer sawl peth, gwneud 

siglen allan, defnyddio i gasglu pethau ynddo, creu hamog, rhyw fath o to ar gyfer yr den. 

Dyma gwpwl o syniadau sydd gyda fi, ond dwi’n siŵr bydd y plant yn awgrymu sawl syniad arall. 

Trwy holi cwestiynau fel “Beth allwn ddefnyddio hwn ar gyfer?”, rydym yn rhoi ‘affordance’ i’r plant 

yma er mwyn iddyn nhw ddefnyddio ei dychymyg a chreadigrwydd. Ond am nawr, dwi fynd i ganol 

bwytio ar ddefnyddio’r rhwyd fel hamog. Byddwn fel ymarferydd yn dewis, o flaen llaw, faint o 

fewnbwn rydym yn mynd i roi gyda phethau fel hyn. Falle’r bod ni wedi gwneud gwaith am sut i 

glymu pethau o blaen. Ond os nad ydynt, gall hyn fod yn rhan lle allwn adael y plant i ddatblygu 

sgiliau datrys problemau fel sut i glymu’r rhwyd yn dynn ei hunan. Rydym wedi gwneud y 

gweithgaredd yma gyda plant ‘mha o blaen. Felly, ar gyfer hyn rydym wedi gwneud gwaith ar 

glymu pethau’n dynn cyn heddiw, felly rydym fel oedolion yn mynd i sefyll nol a dim ond helpu os 

mae’r plant yn gofyn i ni helpu, nhw. Wedyn byddwn yn dangos iddyn nhw sut i wneud e ac adael 

i’r plant gwneud e ar ôl i ni dangos iddynt. Wrth gwrs mae hyn yn golygu gall y plant clymu’r rhwyd 

i’r coed a falle byddent ddim yn clymu’n ddigon dyn a gall plentyn eistedd arno a chwympo lawr. 

Ond ar ôl gwneud asesiad risg, rydym fel oedolion sydd yn galluogi’r plant wedi penderfynu gadael 

y plant i ddysgu wrth unrhyw gamgymeriadau. Os bydd y rhwyd ddim wedi cael ei glymu’n ddigon 

dyn, bydd y plentyn yn cwympo i’r llawr, ond dim ond tua 50cm ar lawr medal, felly byddwn yn 

gadael iddyn nhw wneud hyn. 

Gall y plant defnyddio’r hamog i orwel mewn, darllen llyfr ynddo, eistedd arno fel siglen. Gall y 

plant cymryd e mewn tro i gyfri sawl gwaith gall y plentyn gwthio plentyn arall arno cyn bod ei 

breichiau’n mynd yn dost. Er mwyn cefnogi’r plant yn ei dysgu, gallwn ofyn cwestiynau fel “Pam 

mae eich breichiau’n mynd yn dost?”. Gall y plant dysgu am ddisgyrchiant a grymoedd yma. Pam 

mae rhaid gwthio’r plentyn yn yr hamog er mwyn symud nhw? Os ydyn yn gwthio’r plentyn, sut 

maent yn symud am nol wedyn? Mae hyn yn dangos bod y plant yn gallu gwneud Cam Cynnydd 2 

o Gwricwlwm Cymru. 

 

 

 

Llun: Freepik, 2022. 

Llun: Getty image, 2020. 

Bydd y plant yn cael profiadau ni allwn gael yn y dosbarth. Mae’r gweithgaredd hyn helpu datblygu 

modur bras y plant wrth wthio plentyn arall. Wrth i’r plant chwarae gyda’r hamog bydd hyn hefyd 

yn helpu datblygu synhwyrau gwahanol, fel ‘vestibular’ a ‘proprioception’. Ac mae’r plant yn gallu 

teimlo’r effaith o rymoedd yn hytrach na rhywun yn egluro iddyn nhw beth yw grymoedd a 

disgyrchiant. 

 

 

Yn y llun mae yna ardal ble mae plant (neu oedolion!) wedi dechrau adeiladu rhyw den neu 

waliau, gan ddefnyddio brigau sydd o’i gwmpas. Fan hyn bydd rhaid i’r plant defnyddio sgiliau 

mathemategol i adeiladu’r waliau. Mae rhaid gwneud yn siŵr ei bod yn defnyddio brigau sydd ddim 

rho hir a ddim rhy fyr. Os ydy’r brigau’n rhy hir nid fydd y brigau yn gallu plygu rownd i ddilyn siâp y 

wal. Gall y plant penderfynu ac odi nhw am adeiladu waliau dal er mwyn creu to a den, neu ydy’r 

plant am greu waliau yn unig. 

 

 

Llun: Tinkergarten, 2022. 

Bydd y waliau yn rhoi cyfle i’r plant i greu gwesty bwystfilod. Gall y plant dysgu am cylch bywyd y 

bwystfilod. Dyma gyfle i’r oedolion ychwanegu darnau rhydd ac i holi cwestiynau fel “Pa fwystfilod 

arall sydd yna?”, “Odi unrhyw un yn adnabod enwau’r bwystfilod?”. Os ydi’r plant yn tynnu llun o’r 

bwystfilod, gall y plant ymestyn y dysgu ym mhellach trwy ddefnyddio iPads i chwilio am enwau’r 

bwystfilod. Neu hyd yn oed defnyddio llyfr i ddarganfod ffeithiau amdanyn nhw. Os mae’r plant am 

droi waliau mewn i den, gall y plant defnyddio rhywbeth fel ‘tarpolin’ er mwyn rhoi cysgod o’r 

tywydd. ‘To mae hyn yn rhoi cyfle i’r plant dysgu am bethau gwyddonol fel y tywydd. Dyma 

dystiolaeth bod y plant yn cyrraedd Cam cynnydd 2 – Gwyddoniaeth a Thechnoleg o Gwricwlwm 

Cymru (Llywodraeth Cymru, 2020b). 

Wrth gymryd rhan mewn gweithgaredd fel hyn bydd y plant yn gwella ei modur bras, sgiliau 

cyfathrebu wrth iddyn nhw drafod gwahanol strategaethau i sut i adeiladu’r den neu’r wal. Bydd y 

plant hefyd yn gweithio ar sgiliau datrys problemau wrth iddyn nhw ddod o hyn a phroblemau fel 

brigau’n cwympo oherwydd gormod o bwysedd o’r to. 

  

 

Yn y llun gallwch hefyd gweld bod yna fordydd a chadeiriau sydd wedi cael ei chreu allan o bren a 

phethau naturiol, wedi cael ei osod tŷ fewn i’r waliau brigau. Os byddwn yn ychwanegu pots a 

pans neu bowlenni, gall y plant creu cegin fwd. Yna bydd y plant yn dysgu sut i greu pethau allan 

o fwd. Byddem yn dysgu am faint o bridd a faint o dwr sydd angen er mwyn creu ‘bwydydd mwd’. 

Gan fod yr ardal yma ddim gyda dwr yn rhedeg trwyddo, gallwn ychwanegu ‘water butt’ er mwyn i’r 

plant cael defnyddio dwr yn ei chwarae.  

Llun: Gardenlife, 2019. 

“Tybed beth sydd angen er mwyn creu cacen fwd?”, “Beth arall allwn ychwanegu i’r gymysgedd er 

mwyn creu’r gacen?” “gallwn defnyddio dail a blodau i addurno’r gacen”. 

Gallwn dynnu ffotograffau o’r holl weithgareddau er mwyn creu ‘Learning Story’ i ddangos I’r rhieni 

beth mae’r plant wedi gwneud heddiw a sut mae’n gysylltiedig â’r cwricwlwm. 

 

Rhan 4. 

Mae Mistiaen (2018) yn tynnu sylw at rywbeth mae Paler-Fry wedi dweud; bod chwarae yn yr awyr 

agored yn hybu chwilfrydedd y plentyn. Hynny yw, mae ‘na lawer o wahanol brofiadau gall plentyn 

cael yn yr awyr agored ni allant gael o amgylchedd tu fewn, fel dosbarth. Wrth adeiladu den bydd 

y plant yn defnyddio llawer iawn o wahanol gyhyrau’r corff a synhwyrau. Bydd angen datrys 

problemau, gweithio allan; pa maent frigyn sydd angen nesaf, odi’r brigyn yn ddigon cryf er mwyn 

dal y tô. Bydd y plant yn defnyddio synhwyrau festibiwlar a ‘preprioception’ er mwyn plygu lawr i 

gripio mewn i’r den. Efallai bydd angen i’r plentyn ymestyn lan yn uchel er mwyn rhoi tô ar y den 

neu glymu’r tô i’r brigau. Dydi amgylchedd dosbarth ddim yn rhoi yr un profiadau i’r plant fel hyn. 

Gweithgaredd arall gall ysgogi’r system festibiwlar yw siglo nôl ac ymlaen. I rai plant mae cerdded 

mewn cylchoedd yn helpu nhw i hunan reoleiddio’r system festibwlar. Ond i rai plant mae hyn yn 

ormod iddyn nhw. Felly mae siglo ar siglen neu hamog yn ysgogi system festibwlar ond yn llai 

‘intense’ i’r plant sydd falle bach mwy sensitif i hyn (The Motor Story, dim dyddiada). Y mwyaf 

mae’r plant yn symud eu corff, y mwyaf mae system ‘proprioception’ yn gweithio i drefnu’r 

synhwyrau yn yr ymennydd. O ganlyniad o hyn bydd y plant yn gallu canolbwyntio ac ymdawelu 

(The Motor Story, dim dyddiadb). Bydd hyn yn helpu nhw ym mhob rhan o’u bywyd. O wrando ar 

gyfarwyddiadau, meddwl dros ei hunain er mwyn bod yn ddysgwr annibynnol sydd yn hanfodol i’w 

ddysgu yn ôl y Cwricwlwm Newydd i Gymru (Llywodraeth Cymru, 2022a). Credwyd Maria 

Montessori bod plant yn dysgu trwy ei synhwyrau (Saracho, 2009). 

Wrth sôn am Vygotsky a’i ddatblygiad o ‘zone of proximal’, mae McLeod (2014) yn dweud, er 

mwyn i blentyn mwyhau dysgu, mae angen oedolyn sydd yn wybodus. Un peth mae Vygotsky yn 

sôn am yw scaffeldio, sef person, fel ymarferydd yn gweithio gyda phlentyn, sydd yn helpu’r 

plentyn cyrraedd y lefel nesaf yn ei ddealltwriaeth. Dywed Vygotsky hefyd bod goddrychedd yn 

rhan ohono fe. Bydd hyn yn edrych fel dau berson sydd yn dechrau tasg gyda’i gilydd, sydd a 

gwahanol lefel o ddealltwriaeth. Ond dros amser maent yn cyrraedd yr un lefel o ddealltwriaeth a’i 

gilydd. Mewn cyferbyniad â Vygotsky, mae syniadau Piaget yn dweud bod plentyn yn adeiladu ar 

ei ddealltwriaeth yn unigol, heb unrhyw fewnbwn o rywun arall (Lourenço, 2012, t. 282). 

Rôl yr oedolyn yw cefnogi’r plant, i greu amgylchedd llawn profiadau sydd yn annog chwilfrydedd y 

plentyn (Llywodraeth Cymru, 2021; Department of Education, 2021). Wrth fod yn oedolyn mwy 

gwybodus, gall hyn helpu’r plentyn wrth ateb cwestiynau sydd ganddynt ac annog y plentyn i holi 

mwy o gwestiynau seiliedig i beth oedd y cwestiwn gyntaf. Dyma enghraifft o blentyn sydd yn 

chwilfrydig (Skarstein a Skarstein, 2020, t. 324). Wrth ofyn cwestiynau fel hyn, maent yn dysgu’r 

plentyn i fod yn fyfyrgar sydd yn helpu datblygu’r chwilfrydedd, siarad metawybyddol a meddwl 

parhau hyd. Wrth holi cwestiynau agored, fel “Tybed beth allwn ddefnyddio hwn ar gyfer?” neu 

“Sut allwn greu hyn? Beth sydd angen?”, mae’r oedolyn yn defnyddio siarad metawybyddol i 

annog chwilfrydedd yn y plentyn (Salmon, 2016, t. 480). Fodd bynnag, gall rhwystr fel ddim digon 

o amser i gael y trafodaethau yma gyda’r plant stopio hyn i ddigwydd. Felly, mae’n bwysig i roi’r 

amser i’r plant a hefyd i’r ymarferydd i ofyn y cwestiynau, i gael ymarfer y siarad metawybyddol 

yma rhwng yr oedolyn a’r plentyn. Yn y fideo gan Siren Films (dim dyddiad) mae’r oedolion yn 

rhoi’r amser i’r plentyn i ateb y cwestiynau metawybyddol, rhoi amser iddynt holi unrhyw 

gwestiynau, a hefyd rhoi amser iddynt brosesi beth maent yn gwneud. Wrth wneud hyn mae’r 

fideo yn dangos bod y plant yn cymryd rhan yn y dysgu heb sylweddoli, Mae’r oedolyn yn hybu’r 

plant i ddatrys problemau a meddwl dros ei hunain. 

Gall rhwystr arall yw bod yr oedolyn yn ofn bydd y plentyn yn cael dolur. Meddyliau fel ‘Beth os 

bydd y plentyn yn cwympo a chael dolur wrth ddarganfod disgyrchiant a grymoedd’, neu ‘gall y 

brigyn yna gwneud niwed i lygad plentyn?’. Mae’r syniad o risg yn dod a meddyliau negyddol i 

bobol (Knight, 2016, t. 171). Dyna pdam mae’n bwysig i roi hyfforddiant i’r oedolyn er mwyn iddyn 

nhw ddatblygu sgiliau sydd angen er mwyn cwblhau asesiad risg-budd. Gall hyn rhoi hyder i’r 

oedolyn er mwyn tawelu unrhyw bryderon am yr ardal allanol. 

Maen pwysig i ddarganfod unrhyw rwystrau gan fod ymarferydd yn chwarae rôl bwysig iawn mewn 

datblygu sgiliau datrys problemau, sgiliau gwyddonol a meddwl beirniadol. Un o’r rhwystrau gall 

ymddangos yw ymarferydd sydd ddim yn ddigon hyderus. Gall hyn digwydd oherwydd profiad 

gwael wrth astudio Mathemateg a Gwyddoniaeth yn ysgol. Neu falle diffyg hyder. Yn ôl Tinney et 

al. (2020, t.10) bydd yr ymarferydd sydd wedi nodi ei fod wedi cael profiad gwael, wrth ddysgu 

gwyddoniaeth yn ysgol uwchradd, yn elwa o ddysgu proffesiynol. Gall hyn newid ei meddyliau 

negyddol am wyddoniaeth a gwneud dysgu gwyddoniaeth yn fwy hygyrch ac ystyrlon ac o 

ganlyniad fagu hyder yr ymarferydd. 

Wrth wneud gwaith ymchwil a gwneud astudiaeth, mae McCree, Cutting a Sherwin (2018, t. 985) 

wedi darganfod bod plant angen perthynas gyda’r oedolyn er mwyn iddynt ddatblygu ei 

chymhelliant cynhenid. Mae hyn yn helpu’r plentyn i fod yn blentyn chwilfrydedd. Ac yn yr 

astudiaeth yma, dangosodd dros amser nid oedd angen mewnbwn o’r oedolyn er mwyn i’r 

chwilfrydedd i dyfu a dod yn fwy naturiol iddynt. Hefyd dywed bod ychwanegu darnau rhydd yn 

ysgogi chwilfrydedd yn y plant (McCree, Cutting a Sherwin, 2018, t. 988).  

Yn yr ardal yn y llun, mae yna ddarnau rhydd sydd yna yn naturiol. Mae yna frigau i ddefnyddio i 

greu’r den, neu unrhyw gêm arall. Mae yna bridd a dŵr gall y plant cymysgu gyda’i gilydd i greu 

mwd wrth fod yn wyddonwyr bach, a dail i ychwanegu i’r gymysgedd. Mae hyn yn annog y plentyn 

i fod yn chwilfrydig, dyfeiswyr a greadigol gan fod llawer o wahanol ddarnau rhydd (Nicholson, 

2009, t. 5). Cefnogir y farn hon gan Rahardjo (2019, t. 323) gan ymestyn i ddweud bod darnau 

rhydd yn cefnogi sgiliau mathemategol, gwyddonol fel arsylwi a chyfathrebu, celf a datrys 

problemau gan fod darnau rhydd yn gwahanol siapiau, defnydd a gweadau. 

Wrth ychwanegu’r ‘water butt’, rhwyd, creuonau a phapur, fel darnau rhydd, gall hyn annog y plant 

i fod yn chwilfrydedd wrth wneud gweithgareddau gwyddonol a fathemategol. Y rhwystr yma yw 

falle does ddim digon o arian gyda’r lleoliad i brynu’r pethau yma. Efallai bod hi’n syniad i ofyn 

rhieni a’r gymuned am rodd o hen bethau i’r plant defnyddio fel darnau rhydd. 

Credwyd Froebel bod plant yn dysgu wrth wneud a trwy ei amgylchedd ac mae hyn yn helpu’r 

plentyn i fod yn ddinasyddion egwyddorol (Froebel Trust, dim dyddiad) sydd yn cyd fynd a’r un o’r 

pedwar diben y cwricwlwm Newydd Cymru (Llywodraeth Cymru, 2022b).  

Mae yna nifer o wahanol ffordd i gofnodi cynnydd plentyn trwy arsylwi. Gall defnyddio ffotograffau, 

fideo, recordio llais, nodiadau byr. Falle y mae yr ymarferydd wedi arfer a rhoi tic yn y bocs er 

mwyn cofnodi cynnydd y plentyn wrth iddyn nhw gwblhau dasgiau mae wedi gosod i’r plant yn y 

dosbarth. Gall ymarferydd da arsylwi plentyn yn yr ardal allanol (nid dim ond tra bod y plentyn yn 

gwneud gweithgaredd penodol) a gwneud cysylltiadau gyda’r meysydd dysgu a gyda pha cam 

cynnydd mae’r plentyn wedi cyrraedd (Tovey, 2016). Gall yr ymarferydd defnyddio ffotograffau i 

greu ‘Learning Story’ i ddangos i rieni beth mae ei phlentyn wedi bod yn dysgu (Tovey, 2017, t. 

77). 

Wrth i’r plentyn chwarae yn yr awyr agored, byddent yn do di adnabod pa ddillad i wisgo sydd yn 

addas i’r tywydd. Pryd mae angen gwisgo het haul a het gaeaf. Pryd mae angen eli haul. A pryd 

mae angen sicrhau yfed digon o ddŵr. Os mae’r tywydd yn newid a dechrau bwrw glaw beth 

ddylent wneud? Mae angen i blant i ddatblygu’r sgil ble allant gwrdd â’i hanghenion ei hunain 

(White, 2014, t. 11). Mae angen i blentyn cyflawni ei anghenion ffisiolegol cyn ei bod yn symud 

ymlaen i’r lefel nesaf o hierarchaeth o anghenion Maslow. Wrth i’r plentyn dod i adnabod corff ei 

hunan, a beth yw ei anghenion, sut a phryd i gyflawni nhw, mae hyn yn dangos bod y plentyn yn 

dechrau fod yn hunangynhaliol (Research History, 2012). 

Casgliad. 

Mae yna llawer iawn o dystiolaeth sydd yn dweud bod plant yn elwa ym mhob agwedd o’i bywyd 

a’i addysg wrth chwarae yn yr awyr agored. Gydag oedolyn sydd yn wybodus, amser i hala tu 

allan, darnau rhydd, mae yna gyfleoedd di rhi i’w chael yn yr awyr agored. Mae hefyd yn amlwg 

bod yna llawer iawn o gyfleoedd lle gall plentyn dysgu am wyddoniaeth a mathemateg yn yr awyr 

agored heb fod unrhyw ‘gweithgaredd’ penodol wedi cael ei chynllunio. 

